
Sira akompaña Institutu

bá iha ne’ebé?



1. atu hetan hikas fali lójika evanjélika ‘horik iha ha’u-nia domin’ 

(Jo 15,9). 

2. eduka ita atu keta haketak iha ema dimensaun rasionál no 

afetivu, isin husi espíritu. 



3. orienta ita atu komprende katak orasaun no vida mak buat ida 

de’it... Hetok sai ema orasaun nian no hetok iha kbiit ba 

responsabilidade no abertura ba ema seluk

4. gia ita atu deskobre katak ema iha meta ida aas liu: transforma 

kompletamente iha Kristu. Ema ne’ebé simu bolun atu 

akompaña espiritualmente ema seluk tenke realiza mistagojia 

ida, katak inisiasaun ba mistériu, haktuir iha jestu ida 

maternidade nian ne’ebé Espíritu Santu mak hahoris



Liña espiritualidade S. 

Francisco de Sales nian



Don Bosco hili S. Francisco de Sales

* Patronu ba nia obra,

*  paradigma sínteze espirituál no pedagójika,

*  Modelu akompañamentu espirituál nian



santu ne’ebé respeitozu liu husi Santu sira, ida di’ak 

liu husi mane sira, doutór Domin nian, “Evanjellu 

ne’ebé ko’alia”.



Nia moris iha tempu umanizmu no renaximentu nian, 

tempu deskoberta no invensaun sira-nian ne’ebé 

haburas liután konxiénsia kona-ba ema nia kapasidade.  



Autor dahuluk atu hakerek tratadu iha 

espiritualidade nian ba leigu no leiga sira 

mestre «umanizmu kristaun», 

«aman espiritualidade moderna nian».



Nia iha imajen otimista Maromak nian: Maromak mak domin, 

“profundidade lahó limite bondade nian”. 

Domin ne’ebé saran an, “Nia koñese ita hotu ho naran no 

apelidu”. 



Atu la’ó seguru: «iha nafatin liman ida

iha Aman nia liman». 



«Imi atensaun didi’ak atu la husik nia liman no ninia protesaun, 

hodi hanoin atu bele halibur liután, 

basá imi sei hetan kedas rai. 

Imi halo hanesan ema sira ne’ebé navega iha tasi, 

ne’ebé, atu to’o iha portu ne’ebé sira hakarak, 

sira hateke liu ba lalehan duké ba tasi ne’ebé sira navega.

Entaun Maromak sei serbisu ho imi, iha imi no ba imi 

no imi-nia serbisu sei sai bee-matan ksolok nian».



Ema mak lalenok Maromak nian, tanba hakiak tuir nia ilas no 

lalatak. Entre ema no ema iha relasaun ida integrasaun resíproka 

nian. Lahó Maromak labele sai ema kompletu: «Ó presiza no iha 

kapasidade ba Maromak! Susar ba ó se ó haksolok ho buat ruma 

ne’ebé tau sees Maromak!».



Finallidade moris nian mak akolle simplesmente don Maromak nia 

domin nian no esprime iha moris loroloron.  

Santidade ida-ne’e posivel ba estadu hotu moris nian: 

«Ita mak ita-nia an rasik no ita halo ho modu hotu tuir ita bele atu ita 

sai di’ak liután atu fó onra ba Artista boot basá ita mak nia liman-

fatin».



Ema nia dignidade nia karakterístika mak liberdade. 

«Ita bandu husi ita-nia uma liberdade rai nian no falsa ne’ebé bá kontra 

Maromak, maibé haka’as an ho matenek atu introdús liberdade espíritu 

nian, santa, no tebes duni relijioza».



Buat hotu ne’ebé ita halo 

tenke lori marka domin nian:

“PRESIZA HALO BUAT HOTU 

TAN DOMIN 

NO LA IHA BUAT IDA 

TANBA OBRIGA!”.

Liuhusi domin ema sai tasak.

«Ita tenke manifesta domin – nia hanorin ba Irmán Vizitasaun sira –

ba ita-nia Irmán doben sira no hatudu katak ita haksolok ho sira-nia 

hakmaluk».



Aspetu sira 

akompañamentu espirituál

nian



Nia konsidera diresaun espirituál
nu’udar kolaborasaun diskreta no respeitoza ho Maromak nia obra 

atu fasilita iha ema atitude rona Espíritu.



Adapta an ba ema ne’ebé nia tenke gia, ba temperamentu, ba 

situasaun partikulár, ba estadu moris nian, ba nivel maturasaun iha 

vida espirituál. 

Respeita no tau iha neon kona-ba valór umanu sira: isin, vida afetiva, 

kultura, elegánsia ekilibrada, rekreiu/divertimentu sira, amizade, 

diálogu, kontemplasaun natureza nian. 



Orienta atu foti inisiativa ba maturasaun rasik, tanba ne’e evita métodu 

no forma ne’ebé impoin, tanba utiliza rekursu sira, kapasidade atu 

komprende, atu deside no hadomi ne’ebé ema ne’e rasik iha.

Tulun ema atu sai tasak iha “espíritu liberdade nian” nune’e bele hili 

nafatin buat di’ak. Fuan ne’ebé livre la kesi an ba konsolasaun sira no 

hatene aseita didi’ak opozisaun sira; la lakon ksolok tanba la husik atu 

susesu eh prazér sira kondisiona nia. 

Liberdade hetan ameasa diretamente husi vísiu rua: instabilidade, 

katak ema ne’ebé namkari no hakarak muda nafatin, no konstrisaun,  

katak atua tanba ta’uk eh tanba obrigasaun. «Espíritu ida liberdade 

nian halo buat hotu tanba karidade”.



Nia konsentra iha formasaun 

kona-ba kualidade fundamentá 

ema nian ne’ebé hatudu 

tensaun ba santidade: empeñu 

iha devér loroloron nian, 

ekilíbriu, prudénsia, optimizmu.

“Sentralidade fuan nian” la’ós 

intimizmu eh emosaun loos 

de’it, maibé interioridade ida 

ne’ebé razaun mak gia atu bele 

distinge buat ne’ebé tebes duni 

di’ak, husi buat ne’ebé di’ak iha 

aparénsia, maibé la’ós di’ak.  



Resonánsia saleziana iha

Fundadór/a



DON BOSCO

«S. Francisco de Sales ninia karidade no laran-midar sei gia 

ha’u iha buat hotu».



Iha uma Pinardi 

Don Bosco tau iha ninia kuartu kartáz koñesidu liu ho hakerek: 

“Da mihi animas coetera tolle”,

S. Francisco de Sales nia lema.



Karidade husi sira ne’ebé komanda, karidade husi sira ne’ebé tenke 

obedese halo atu S. Francisco de Sales ninia espíritu ukun entre ita 

Ba Maromak nia la gosta buat sira halo tanba forsa. Tanba Nia Maromak 

domin nian, Nia hakarak atu halo buat hotu tanba domin

Parte kona-ba “rendiconto” [“kolókiu” ] nia foti husi Vizitasaun sira-nia 

Konstituisaun



IHA MORNESE

Festa S. Francisco de Sales: 29 Janeiru 1872: 

Iha ‘Casa Immacolata’ eleisaun Superiora no Konselleira. 

Iha loron Profisaun relijioza (5 Agostu 1872), 

Don Bosco fó hanoin kona-ba S. Francisco de Sales nu’udar 

modelu delikadeza konduta. 



Iha Regulamentu dahuluk sira 1885 

nian iha artigu sira kona-ba Mestra 

novisa 

* Formadora tenkeser ema “afavel 

no laran-di’ak” 

* espíritu Institutu nian: 

«…mak espíritu karidade nian no 

larn-maus nian, espíritu saran-an 

nian no sakrifísiu nian, no nune’e 

buka informa no anima Novisa ho 

espíritu ne’e, atu halo tiha profisaun 

sira konsege sai instrumentu 

matenek ba Maromak nia glória no 

klamar sira nia salvasaun».



MARIA D. MAZZARELLO

Maria Domenica la hakerek “Tratadu kona-ba Maromak nia domin”, 

maibé esprime nia iha moris loroloron, iha ninia empeñu atu 

transforma pontu ida-idak daun nian, hahalok ida-idak, momentu 

ida-idak tempu nian ba domin.



«Halo ho liberdade buat ne’ebé karidade husu» (S 35,3).

«Piedade relijioza ne’ebé loos konsiste iha kumpre ita-nia devér hotu 

iha tempu no fatin no tan de’it domin ba Maromak» (Cronistoria II, 

338).

«La presiza haksolok demais, nune’e mós triste demais ba buat ruma 

mundu ne’e» (Cronistoria III, 362). 



Francisco de Sales hakerek:

«Devosaun loos nian konsiste iha hakohak ho prontidaun no domin 

buat ne’ebé haksolok Maromak; iha halo buat hotu ho espíritu laran-

mamar no laran-midar nian, ho hakmatek no haraik-an, hodi simu pena 

sira hoodi la husik terus hatuun ita; no ksolok sira hodi la husik ksolok 

ne’ebé demais hasae liu ita; hodi halai husi buat aat hodi la nakdedar, 

halai halo di’ak hodi la fadigadu, hodi hanoin liu envezde ba asaun 

ninia li’ur, ba klamar ninia laran».



’Umanizmu S. Francisco de Sales nian nakonu ho otimizmu

«Imi moris iha ksolok, tanba ita-nia Maromak mak Maromak 

ksolok». 

«Isin-di’ak eh moras, ita la’o nafatin iha ksolok». 

Ba Maria Domenica ida-ne’e mak prova auténtika santidade 

nian,“sinál fuan ida ne’ebé hadomi maka’s liu Na’i” (S 60,5).

Iha métodu “salezianu” ida diresaun espirituál nian?

Iha Francisco de Sales ninia hakerek sira ita hetan sabedoria 

estraordinária ida iha akompañamentu ema sira-nian iha dalan 

espirituál; iha orientasaun sira, rekomendasaun sira, konsellu sira, 

maibé ita la hetan “métodu” ida. 



Nia rasik hakerek: «Sala ida halo beibeik atu hanoin katak ita 

tenke halo asaun lubuk ida, utiliza métodu oioin atu bele harohan 

di’ak. Ó sei hetan ema ne’ebé laran lahakmatek atu utiliza meiu 

posivel hotu atu manán arte espesiál ruma ne’ebé sira hanoin 

esensiál atu harohan ho modu adekuadu. Sira nunka para atu 

buka no book tun-sae sira-nia orasaun, atu haree se sira bele 

halo iha maneira ida ne’ebé la’o hamutuk ho sira-nia satisfasaun. 

Sira balun hanoin mós katak sira labele mear eh halo movimentu 

ki’ik-oan ida, tanba ta’uk Espíritu Santu bá tiha. La iha sentidu 

liu! Hanesan fali Espíritu Santu ne’e delikadu liu no ezije métodu 

partikulár eh pozisaun espesiál husi ema sira iha sira-nia 

orasaun».



Hadomi no naksira domin. 

Umanizmu kristaun S. Francisco nian, hahú husi fuan no iha 

finalidade atu loke nia ho kbiit hotu ba Maromak nia domin tuir 

prinsípiu fundamentál nia hameno ba Chantal: 

«Halo buat hotu tanba domin, la iha buat ida ho forsa».

